
осознанным; труд в уголке природы использовался регулярно; трудовая деятельность систематически 
усложнялась), так и гигиеническим требованиям (труд был посильным; продолжительность труда 
соответствовала его характеру и возрасту детей; использовался инвентарь не игрушечный, а настоящий; 
орудия труда были абсолютно безопасны и соответствовали росту и силам ребёнка). 

В процессе проведения формирующего этапа мы отметили, что дети стали более самостоятельны в 
связи с приобретением трудовых умений и навыков. Они охотно выполняли трудовые поручения, 
критически относились к результатам своей деятельности. 

После формирующего эксперимента была повторно проведена диагностика уровня сформированности у 
детей умений и навыков гуманного обращения с объектами природы, которая помогла нам установить 
положительную динамику: на 25% увеличилось количество детей с высоким уровнем; на 15% ― со 
средним уровнем. 

Это соответственно привело к уменьшению количества детей с низким уровнем на 40%. 
Таким образом, в ходе проведенного эмпирического исследования нами было установлено, что 

процесс формирования у дошкольников умений и навыков гуманного обращения с животными и 
растениями осуществляется эффективнее, если для реализации программных задач активно использовать 
трудовую деятельность в уголке природы, который должен быть правильно оборудован ― без этого он 
становится витриной, которая мало используется в педагогическом процессе. В каждой возрастной группе 
должно быть два функциональных места — для выполнения трудовых операций и для хранения предметов 
ухода за обитателями уголка природы. 

«ІНТЭГРАВАНАЯ АДУКАЦЫЯ» І «ІНКЛЮЗІУНАЯ АДУКАЦЫЯ»:  
ГУЛЬНЯ СЛОЎ ЦІ ЭТАПЫ РАЗВІЦЦЯ СІСТЭМЫ АДУКАЦЫІ? 

 
 
Анатацыя: У артыкуле тлумачыцца сутнасць 

паняццяў «інтэграваная адукацыя» («інтэграванае навучанне і 
выхаванне») і «інклюзіўная адукацыя». Разглядаюцца 
канцэптуальныя асновы дадзеных педагагічных падыходаў, 
звязаных з навучаннем і выхаваннем дзяцей з асаблівасцямі 
псіхафізічнага развіцця. 

Summary: The article explains the meaning of the con-
cepts “integrated education” (“integrated education and upbring-
ing”) and “inclusive education”. The article discusses conceptual 
basics of these pedagogical approaches concerning the education 
and upbringing of children with peculiarities of psycho-physical 
development. 

 
 
Рэфармаванне сістэмы спецыяльнай адукацыі ў Рэспубліцы Беларусь адбываецца ў накірунку актыўнага 

ўкаранення ідэй адукацыйнай інтэграцыі. У апошні час побач з тэрмінам «адукацыйная інтэграцыя» 
(«інтэграванае навучанне і выхаванне») пачынае выкарыстоўвацца тэрмін «інклюзіўная адукацыя». Існуе 
неабходнасць патлумачыць сутнасць вышэйназваных педагагічных тэрмінаў, якія разглядаюцца як блізкія, але 
не тоесныя.  

Інтэграцыя ў перакладзе з лацінскага — ‘аб’яднанне частак у адзінае цэлае’. У Кодэксе аб адукацыі 
(артыкул 267) адзначаецца, што інтэграванае навучанне і выхаванне — гэта арганізацыя спецыяльнай 
адукацыі, пры якой навучанне і выхаванне асоб з асаблівасцямі псіхафізічнага развіцця ажыццяўляецца 
адначасова з асобамі, якія не адносяцца да асоб з асаблівасцямі псіхафізічнага развіцця (АПФР). 

Асновай арганізацыі сумеснага навучання і выхавання з’яўляецца прынцып роўных правоў і 
магчымасцей, стварэнне спецыяльных карэкцыйных умоў у наладжванні сувязей з соцыумам, дапамога і 
падтрымка ўсіх удзельнікаў адуацыйнага працэсу, прызнанне каштоўнасці чалавечай непаўторнасці, 
карэкцыйная накіраванасць навучання [5, с. 80]. 

Аднак на практыцы адукацыйную інтэграцыю можна разглядаць як выбарачнае перамяшчэнне 
вучняў з асаблівасцямі псіхафізічнага развіцця са спецыяльных навучальных устаноў у звычайныя 
агульнаадукацыйныя школы. Дадзены падыход прадугледжвае магчымасць навучання ў масавай школе 
толькі тых вучняў, якія здольны авалодаць агульным адукацыйным стандартам у прадугледжаны для дзяцей з 
нармальным развіццём тэрмін. Прынцыповую ролю адыгрывае патрабаванне, каб узровень псіхафізічнага і 
маўленчага развіцця «асобага» дзіцяці адпавядаў узроставай норме ці быў блізкі да яе [3, с. 85]. 

Інклюзіўная адукацыя — гэта наступная ступень развіцця адукацыі для дзяцей з асаблівасцямі 
псіхафізічнага развіцця, яна характарызуе сучасную адукацыйную палітыку ЗША і многіх краін Еўропы. Тэрмін 
«інклюзія» (ад англ. уключаць, мець у сваім складзе) адлюстроўвае больш глыбокія працэсы. Дзіцяці з 
асаблівасцямі псіхафізічнага развіцця прадстаўляецца права наведваць звычайную школу па месцы жыхарства,  
і для гэтага ствараецца неабходнае адаптаванае адукацыйнае асяроддзе, аказваюцца падтрымліваючыя паслугі. 
Усе вучні, незалежна ад віду, ступені, цяжкасці і характару парушэння праходзяць навучанне ў 
агульнаадукацыйным класе. 

У аснове канцэпцыі інклюзіўнага навучання і выхавання ляжыць адмаўленне любога віду 
дыскрымінацыі і падкрэсліваецца права ўсіх дзяцей на атрыманне адукацыі. Калі інтэграцыя — гэта 
адукацыйная практыка, якая звязваецца з навучаннем і выхаваннем асоб з асаблівасцямі псіхафізічнага 
развіцця, то інклюзія дэкларуе ліквідацыю палавой, этнічнай, рэлігійнай і сацыяльна-эканамічнай 
дыскрымінацыі ў адносінах да права дзяцей на адукацыю. 

Інклюзія — гэта працэс, накіраваны на ўлік разнастайнасці патрэб усіх вучняў (не толькі 
выключаных з працэсу адукацыі), іх задавальненне шляхам узрастання ўдзелу ў навучанні і ў жыцці 
культурных адзінстваў і калектываў, арыентацыя на змяншэнне маштабаў выключэння, якое адбываецца ў 
сферы адукацыі, забеспячэнне аднолькавага доступу да агульнага працэсу навучання [4,с. 9-10]. 

Такім чынам, інклюзіўны падыход грунтуецца на наступных каштоўнасцях і перакананнях : 
1) прызнаннне права на адукацыю кожнага дзіцяці; 
2) замацаванне права на атрыманне прафесійнай дапамогі ў працэсе адукацыі; 
3) крытыка дыскрымінацыйных адносін і паводзін; 
4) падрыхтоўка ўсіх людзей да жыцця ў інклюзіўным грамадстве, якому ўласціва талерантнасць і 

якое прымае разнастайнасць [1, с. 4-5].  
Узнікненне тэрміна «інклюзіўная адукацыя» ў педагагічнай тэрміналогіі звязана з неабходнасцю 

размежаваць ці нават супрацьпаставіць паняцці «інклюзія» і «інтэграцыя». Адзначаецца, што інтэграванае 
навучанне і выхаванне вучняў з асаблівасцямі псіхафізічнага развіцця нярэдка прыводзіць да ізаляцыі 
дзяцей вышэйназванай катэгорыі, толькі ўжо ў межах агульнаадукацыйнай, а не спецыяльнай школы. 
Такое меркаванне ўзнікае ў сувязі з тым, што інтэграваная адукацыя ў залежнасці ад ступені ўключанасці 
(уцягнутасці) дзіцяці з АПФР у адукацыйны працэс можа прымаць розныя формы: поўная інтэграцыя, 
камбінаваная, частковая і часовая.  

Увядзенне новага тэрміна для вызначэння адукацыйнай палітыкі ў адноснах да дзяцей з 
асаблівасцямі псіхафізічнага развіцця звязана з тым, што механічнае аб’яднанне ў адным класе дзяцей са 
звычайным і асобым развіццём не заўсёды прывозіць да паўнацэннага ўдзелу апошніх ў жыцці класа. 
Інклюзія ўяўляецца тэрмінам, які ў большай ступені адпавядае новаму погляду не толькі на адукацыю, але 
і на месца чалавека ў грамадстве [2, с. 35]. 

Прааналізаваўшы змест і сутнасць паняццяў «адукацыйная інтэграцыя» і «інклюзіўная адукацыя», 
адзначым наступнае: 

–  па-першае, інклюзія — тэрмін, які абазначае больш шырокае паняцце, таму што звязаны з правам 
на адукацыю не толькі катэгорыі дзяцей з асаблівасцямі псіхафізічнага развіцця, але і іншых сацыяльных груп; 

–  па-другое, інклюзіўнае навучанне і выхаванне накіравана на рэалізацыю магчымасці навучання  
ў агульнаадукацыйнай установе адукацыі абсалютна для ўсіх дзяцей, незалежна ад ступені іх 
псіхафізічнага  
і маўленчага развіцця. 

Аднак абедзве вышэйназваныя адукацыйныя палітыкі грунтуюцца на гуманістычных пазіцыях, таму 
неабходна прызнаць, што інклюзіўнае навучанне і выхаванне — гэта наступны эвалюцыйны крок развіцця 
сістэмы адукацыі ў адносінах для дзяцей з асаблівасцямі псіхафізічнага развіцця, якому папярэднічае этап 
адукацыйнай інтэграцыі.  

Асэнсаваннне дыферэнцыяцыі паняццяў азначае неабходнасць разумення рэалізацыі розных 
падыходаў да падрыхтоўкі будучых педагогаў да работы ў новых умовах. Так, інтэграванае навучанне і 
выхаванне разлічана на ўцягнутасць у навучальны працэс масавай установы адукацыі дзяцей з так 
названай «лёгкай» ступенню парушэння (якія слаба чуюць, слаба бачаць, маюць цяжкія парушэнні 
маўлення, пры якіх разлад камунікатыўнага боку выражаны нязначна, дзеці з цяжкасцямі ў навучанні). 
Якаснае ажыццяўленне працэсу інтэграванага навучання і выхавання прадугледжвае неабходнасць 
наяўнасці ў педагогаў комплексу ведаў пра спецыфічныя заканамернасці развіцця «асобых» дзяцей; 
разуменне адметнасці вучняў розных назалагічных груп; здольнасць улічваць індывідуальныя 

характарыстыкі псіхічнага стану кожнага дзіцяці; уменне адаптаваць метады, сродкі, формы навучання і 
выхавання адносна спецыфічных псіхафізічных і індывідуальных асаблівасцей навучэнцаў; гатоўнасць 
вырашаць задачы аптымізацыі міжасобасных адносін у інтэграваным класе і ўзаемадзейнічаць з псіхолага-
педагагічнай службай установы адукацыі; авалоданне навыкамі кансультавання дзяцей і іх бацькоў па 
пытаннях аказання карэкцыйнай дапамогі; уменне асэнсоўваць, ацэньваць і ўдасканальваць вынікі 
педагагічнай дзейнасці ў адносінах да дзяцей з АПФР і іх равеснікаў з нармальным развіццём; 
эмацыянальна прымаць дзяцей з адметнасцямі псіхафізічнага развіцця і актыўна ўключаць іх у вучэбна-
выхаваўчы працэс у масавай школе. 

У сваю чаргу інклюзіўная адукацыя накіравана на аказанне адукацыйных паслуг з улікам усёй 
разнастайнасці навучальных груп дзяцей, дае магчымасць навучання вучням незалежна ад віду, ступені, 
цяжкасці і характару парушэння, а таксама палавой, этнічнай, рэлігійнай і сацыяльна-эканамічнай 
прыналежнасці. Такім чынам, комплекс кампетэнцый будучых педагогаў, падрыхтаваных да работы ў 
інклюзіўнай установе адукацыі, павінен быць пашыраны адносна ўсіх структурных кампанентаў 
педагагічнай дзейнасці (на кагнітыўным, канструктыўна-арганізатарскім, камунікатыўным, рэфлексіўным  
і сацыяльна-асобасным узроўнях). Будучым настаўнікам неабходна разуменне спецыфікі менталітэту 
розных этнасаў і рэлігій; уменне прыстасоўваць метады навучання да індывідуальных характарыстык  
і здольнасцей кожнага дзіцяці; гатоўнасць наладжваць і рэгуляваць узаемаадносіны паміж вучнямі, якія 
належаць да розных этнічных, рэлігійных і сацыяльных груп; уменне вызначаць моцныя і слабыя бакі 
ажыццяўлення прафесійнай дзейнасці з улікам навучання і выхавання ў класе вучняў вышэйназваных 
катэгорый; станоўча і талерантна адносіцца да кожнага дзіцяці. 

